
Annwyl Syr/Fadam

Ymgyrch Braster Dirlawn yr ASB - Cam 2
Fel y cofiwch o bosibl, lansiodd yr Asiantaeth Safonau Bwyd gam cyntaf ei hymgyrch i godi ymwybyddiaeth y cyhoedd o fraster dirlawn ym mis Chwefror 2009, i wella dealltwriaeth o’r risgiau iechyd sy’n gysylltiedig â bwyta gormod o fraster dirlawn ac i annog pobl i fwyta llai ohono drwy hyrwyddo amrywiaeth o awgrymiadau syml ac ymarferol i’w helpu i wneud hynny.

Byddwn yn lansio ail gam yr ymgyrch hon ar 18 Ionawr 2010, gyda hysbysebion ar y radio ac yn wasg dros gyfnod o bedair wythnos. Mae sefydliadau lleol a rhanbarthol mewn sefyllfa wych i hyrwyddo awgrymiadau a negeseuon yr ymgyrch dros gyfnod hwy, gan roi rhagor o gyfleoedd i ddefnyddwyr glywed a dysgu am y newidiadau syml y gallant eu gwneud i’w deiet er lles eu hiechyd.
Ynghlwm wrth yr e-bost hwn mae Pecyn Cymorth yr Ymgyrch Braster Dirlawn sy’n cynnwys trosolwg o’r ymgyrch, syniadau ynghylch sut y gellir hyrwyddo’r ymgyrch yn lleol ac awgrymiadau ynghylch sut i gyfleu negeseuon yr ymgyrch i unigolion a grwpiau cymunedol.
Rydym hefyd wedi cynnwys templed ar gyfer datganiad i’r wasg a stori newyddion y gellir ei dorri a’i ludo i ddogfen ‘word’, ynghyd â dolen i gyflwyniad power point a rhestr o awgrymiadau’r ymgyrch.
Mae gennym ystod o ddeunyddiau i gefnogi’r ymgyrch sydd ar gael i’w harchebu:
· Llyfryn Braster Dirlawn - mae’r llyfryn hwn yn tynnu sylw at y negeseuon iechyd pwysig sy’n gysylltiedig â bwyta gormod o fraster dirlawn ac yn awgrymu sut i fwyta llai ohono.
· Posteri A4/A3 ar gyfer hysbysebu yn y wasg - mae’r posteri hyn yn tynnu sylw at ein cyngor syml ar leihau braster dirlawn yn y deiet.
· Taflen Cwis Braster Dirlawn maint A5 - gellir defnyddio’r daflen hon fel ffordd o ymgysylltu â defnyddwyr a phrofi eu gwybodaeth am fraster dirlawn.
· Rysáit Spaghetti Bolognese maint A5 a Rysáit Pastai Pysgod maint A5 ar eatwell.gov.uk – clicia ar ‘Cymraeg’
· Taflen y Plât Bwyta’n Iach (maint A5) – mae’r Plât Bwyta’n Iach yn dangos faint o’r hyn yr ydych yn ei fwyta bob dydd a ddylai ddod o bob grŵp bwyd.

Mae codau a manylion archebu’r deunyddiau hyn ar ddiwedd y llythyr hwn. 

Gobeithiwn y bydd y deunyddiau hyn yn ddefnyddiol i chi gefnogi unrhyw weithgareddau y byddwch yn eu cynnal i hyrwyddo bwyta’n iach. Rydym yn ddiolchgar am eich cymorth i dynnu sylw at awgrymiadau a negeseuon ein hymgyrch a gobeithio y bydd yr wybodaeth yn y pecyn cymorth hwn yn ddefnyddiol i chi.
YMGYRCH BRASTER DIRLAWN – DEUNYDDIAU MARCHNATA 
	Teitl
	Cod Archebu’r ASB

	Llyfryn Braster Dirlawn
	FSA/1306/0109

	Cwis Braster Dirlawn – taflen A5 
	FSA/1308/0109

	Rysáit Spaghetti Bolognese –taflen A5 
	FSA/1307/0109

	Rysáit Pastai Pysgod – taflen A5 – NEWYDD
	FSA/1487/0110

	Braster Dirlawn – hysbyseb A4 i’r wasg:
	 

	Hysbyseb Llaeth Newydd
	FSA/1495/0110

	Braster Dirlawn – Posteri A3 o hysbysebion i’r wasg 
	 

	Afal
	FSA/1309/0109

	Spaghetti Bolognese
	FSA/1310/0109

	Hysbyseb Llaeth newydd 
	FSA/1497/0110

	Taflen y Plât Bwyta’n Iach (A5)
	FSA/1200/0907


Manylion archebu
Gallwch archebu unrhyw rai o’r deunyddiau a restrir uchod drwy gysylltu ag adran Cyhoeddiadau’r Asiantaeth Safonau Bwyd:

Ffôn: 0845 606 0667

Ffacs: 020 8867 3225

Minicom: 0845 606 0678

E-bost:  foodstandards@ecgroup.co.uk

